
Supyire - Agape   Kile Jwumpe Semɛŋi   - God's Love Letter Scriptures

Yuhana 15:9 Bà mii kyal'à táan na Tuŋi á mɛ, amuni yii kyal'à táan mii á. 
Yii tɛɛɛn mii tàange e.

Ezayi 43:1,2 - Efese Shiinbii 2:10 Yii li cè na Kile à wuu pyi shinfɔnmii 
wuu ná Yesu Kirisita wwoɲɛɛge cye kurugo, kacɛnŋkii mpyiŋi mɛɛ na, 
u mpyi a cyire ɲcyiimu yal'a yaha, bà wuu si mpyi s'a cyi pyi mɛ.

Zheremi 1:5 - Galati Shiinbii 1:15 Ŋka Kile à ɲwɔ mii na mà mii ta mii 
sàha si mɛ, maa mii cwɔɔnrɔ, mii a báare ur'á.

Yuhana 15:16 Yii bà pi à mii cwɔɔnrɔ mà dɛ! Ŋka mii u à yii cwɔɔnrɔ mà 
pyi tùnntunmii, yii raa báare Kile á, u u mpyi báara ŋgemu tɔɛ ɔnŋi u ɲyɛ
u sì n-kwɔɛ  mɛ. Lire pyiŋkanni na, yii aha kyaa maha kyaa ɲáare mii 
Tuŋi á ná mii mɛge e ke, u sí lire kan yii á.

3 Yuhana 1:2 Mii ntàannamacinmpworoŋi, mii na li ɲáare Kile á, u u ma 
wuuni ɲwɔ, u u ma yaha ticuumpe e, bà mu ɲyɛ na sì yyaha na Kile 
kuni i mɛ.

Ezayi 43:4 - 1 Pyɛri 2:9,10 Ŋka yii pi ke, yii na ɲyɛ supyishi, Kile à ŋgemu
cwɔɔnrɔ ke, Saanŋi Kile sáragawwuubii kuruŋke ku ɲyɛ yii, maa mpyi 
Kile kìni shiin, maa mpyi sùpyii, Kile à mpiimu ɲùŋɔ wwû, bà yii si 
mpyi s'a u kakyanhala karigii nimpyiiŋkii shɛnrɛ yu mɛ. Uru u à yii 
yyer'a yige numpini i, maa yii le u bɛɛɛnmpe e, puru pu ɲyɛ bɛɛɛnmpe 
sèesee wumpe. 10 Tèni l'e, yii mpyi na sàha ŋkwɔɛ  a pyi Kile shiin mɛ, 
ŋka numɛ, yii à pyi Kile shiin. Tèni l'e, Kile mpyi na sàha ŋkwɔɛ  a 
ɲùɲaara ta yii na mɛ, ŋka numɛ, u à ɲùɲaara ta yii na.

Zheremi 31:3 - Efese Shiinbii 1:4 Uru cye kurugo, mà jwo diɲyɛŋi u dá 
ke, Kile mpyi a wuu cwɔɔnrɔ, bà wuu si mpyi si fíniŋɛ, si mpyi tìgire 
cyaga baa u yyahe taan mɛ.

2 Timɔti 1:9 Kile u à wuu shwɔ, maa wuu yyer'a pyi sùpyii fwɔnrɔ baa 
wuu. Wuu kacɛnŋkii kurugo bà u à lire pyi mɛ, wuu ná Yesu Kirisita 
wwoɲɛɛge kurugo, u à ɲwɔ wuu na maa lire pyi mà tàanna ná u ɲyii 
wuuni i, mà diɲyɛŋi ta u sàha sìi mɛ.

Yuhana 3:16 Kile à sàa diɲyɛ sùpyire kyaa táan uy'á fo u à u Jyaŋi 
niŋkinŋi kan sáraga, ŋgemu ká dá u na ke, urufoo nùmpanŋke kà 
ŋkɛɛɛge mɛ, ŋka u shìŋi niŋkwombaaŋi ta.

Oze 11:8; Ezayi 49:15,16; & Ezayi 41:13,14 
Luka 12:32 Ka Yesu si núr'a jwo u cyelempyiibil'á: «Yii na ɲyɛ mu à jwo 



mpàkuruŋɔ nimbilere, ŋka yii àha raa fyáge mɛ, ɲaha na yɛ l'à táan yii 
Tuŋi Kile e mà yii le u Saanre e.

Macwo 28:20 yii raa pi taanni karigii puni mii à jwo a waha yii á ke, cyire 
na. Mii na ɲyɛ ná yii e canŋa maha canŋa fo si sà nɔ diɲyɛŋi 
tèekwooni na.»

Yuhana 14:1 Lire kàntugo Yesu à jwo u cyelempyiibil'á: «Yii àha kyaa 
tɛɛgɛ yiye funŋɔ pɛn mɛ. Yii dá Kile na, yii dá mii na mú.

Zaburu 23:1 - Yuhana 10:11 Mii u ɲyɛ mpànahaŋi niɲcɛnŋi. Mpànahaŋi 
niɲcɛnŋi maha u múnaani kan bà u mpàabii si mpyi si shwɔ mɛ.

Zaburu 23:2 - Kacyeeŋkee 7:17 ɲaha na yɛ Mpabilini li ɲyɛ saanre 
yatɛɛnŋke nìŋke e ke, lire sí n-pyi pi nàhafooŋi. Lùbilibii lwɔhe ku 
maha shìŋi sèe wuŋi kaan ke, li sí n-kàre ná pi e pire cyage e. Kile 
yabiliŋi sí pi ɲyilwɔhe puni cwûun.»

Zaburu 23:3,4 - Luka 1:79 Mpii pi mpyi a tɛɛɛn kwùŋi numpini i ke, u à 
bɛɛɛnmpe yige pir'á. U à yyeɲiŋke kuni le wuu taan.»

Zaburu 23:5,6 - 2 Kɔrɛnti Shiinbii 1:10 Uru u à wuu shwɔ uru kwùŋi na, u 
sí n-pa wuu shwɔ sahaŋki. Sèe wi, wuu à tɛɛɛn ná l'e na u saha sí n-pa
wuu shwɔ.

Filipi Shiinbii 4:7 Lire ká mpyi, yyeɲiŋke Kile maha ŋkaan ná k'à tòro 
sùpyaŋi sɔɛ nŋɔŋkanni taan ke, kuru sí n-kwôro yii zòompii ná yii 
sɔɛ nŋɔre na Yesu Kirisita wwoɲɛɛge e.

Tàanliŋkii 3:24 & Zaburu 4:8 - Yuhana 14:27 Mii kɛɛɛge, ŋka mii sí 
yyeɲiŋke kan yii á. Yyeɲiŋke ku ɲyɛ mii á ke, kuru ná diɲyɛŋi woge 
ɲyɛ niŋkin mɛ, lire e yii funmpɛɛnre ná fyagare láha yiye na.

Zaburu 33:18 - 1 Pyɛri 3:12 ɲaha na yɛ mpii pi à tíi ke, Kafooŋi Kile maha
pire kàanmucaa, u maha niŋgyiini pɛrɛ maa pi ɲareyi núru. Ŋka mpii pi
ɲyɛ na kapegigii pyi ke, Kafooŋi sí yyaha kɛɛ ɛnŋɛ pir'á si pi tùn.»

ƆRɔmu Shiinbii 5:2 Yesu barag'e, wuu dániyaŋi kurugo, wuu à Kile 
ticɛnmpe cè, maa pu taa numɛ canŋa maha canŋa. Wuu funɲy'à sàa 
táan, ɲaha na yɛ wuu à dá li na na Kile sí wuu pyi shinbwoo uye 
yyére.

Ezayi 55:12 - Luka 19:40 Ka Yesu si pi pyi: «Mii cyelempyiibii mɛɛɛ ká 
fyâha, ɲje kafaayi sí raa ŋkwúuli pi cyaga.»

Yuhana 16:22 Amuni yii wuuni sí n-pyi. Yii sí yyaha tanha numɛ, ŋka mii 
saha sí yii ɲya. Lire tèni i, yii ná funntange ku sí n-pyi, sùpya sì n-jà 
kuru shwɔ yii na mɛ.

Luka 12:9 Ŋka ŋgemu ká mii cyé sùpyire ɲyii na ke, mii mú sí urufoo cyé 
Kile mɛɛ lɛkɛɛbii ɲyii na.



Macwo 10:30 Yii pi ke, ali ɲùɲjoore ti ɲyɛ yii ɲùɲyi i ke, Kile à tire puni 
pɛɛ rɛgɛ cè.

Ezayi 54:10 - Macwo 24:35 Nìɲyiŋi ná ɲìŋke sí n-pa n-tòro, ŋka mii 
jwumpe sí n-kwôro fo tèekwombaa.»

Macwo 11:28-30 Yii a ma mii yyére, yii pi à kànha maa ntugo ke, mii sí 
taŋɔŋɔ kan yii á. 29 Yii a báaraŋi pyi mii á, yii i na yaha s'a yii kɛɛ ɛnŋi. 
Lire ká mpyi, yii sí taŋɔŋɔ ta, ɲaha na yɛ mii ɲyɛ ɲùmpiŋɛfoo, mii 
karigii mú sí ɲyɛ a waha mɛ. 30 Mii báaraŋi pyim'à táan, tugure mii sí 
n-tɛɛgɛ yii ɲuŋ'i ke, tir'à faha.»

Solomani 2:10 & Oze 2:14,19,20 
2 Kɔrɛnti Shiinbii 11:2 Yii tàange na ɲyɛ mii i fo mà pyi yiɲcyɛgɛ, lire s'à 

fworo Kile e, ɲaha na yɛ li na ɲyɛ mu à jwo mii à yii cû nɔɛ  niŋkin mɛɛ 
na, uru u ɲyɛ Kirisita. Mii la ɲyɛ si yii kan u á pùcepyinɔcembaala fiige.

Ɛkizodi 3:14 - Eburu Shiinbii 13:8 Yesu Kirisita ɲyɛ na ŋkɛɛ ɛnŋi mɛ: bà u 
mpyi taɲjaa mɛ, amuni u ɲyɛ niɲjaa, amuni u sí n-kwôro fo 
tèekwombaa.

Oze 13:4 - Kapyiiŋkii 4:12 Ɲyɛ shwofooŋi wà saha ɲyɛ uru baare e mɛ. 
Mɛge cye kurugo wuu sí nùmpanŋa ta ke, kuru ɲyɛ a le sùpyaŋi wà 
tufiige na ŋke ɲìŋke na Yesu baare e mɛ.»

Yuhana 15:14 Nde mii à jwo yii á ke, yii aha a lire pyi, lire e yii sí n-pyi mii
cevee.

Yuhana 14:6 Ka Yesu si u pyi: «Mii u ɲyɛ kuni, mii u ɲyɛ ná sèeŋi i, mii u 
ɲyɛ shìŋi niŋkwombaaŋifooŋi. Sùpya sì n-jà nɔ Tufooŋi yyére ná 
urufoo ɲyɛ a tòro mii yyére mɛ.

Kacyeeŋkee 3:20 Mii niɲjyereŋi na ɲyɛ ɲwɔge na, maa ku kúuli. Ŋgemu 
ká mii mɛjwuuni lógo, maa ɲwɔge múgo ke, mii sí n-jyè urufoo yyére 
si lyî ná u e, urufoo mú sí n-lyî ná mii i.

